MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 45

It-Tlieta, 26 ta’ Ġunju 2012

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:11p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Tonio Fenech (Ministru tal-Finanzi, l-Ekonomija u Investiment); l-Onor. Charlò Bonnici (sostitut); u l-Onor. Joe Mizzi (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 44 li saret fit-30 ta’ Mejju, 2012, ġew konfermati. 

BOARD OF INQUIRY INTO THE ALLEGED IRREGULAR DISPOSAL OF THE CHEMICAL ‘MERCAPTAN’ BY ENEMALTA CORPORATION REPORT, DECEMBER 2011, IMQIEGĦED FUQ IL-MEJDA TAL-KAMRA FIS-SEDUTA 466 TAT-30 TA’ APRIL 2012:

i. DISKUSSJONI DWAR IL-LISTA TA’ XHIEDA LI GĦANDHOM JITTELLGĦU U L-PROĊEDURA LI  GĦANDHA TIĠI WŻATA; U

ii. 
EXECUTIVE SUMMARY MILL-AWDITUR ĠENERALI DWAR IR-RAPPORT IMSEMMI. 
Il-Kumitat stieden lis-Sur Anthony Mifsud, Awditur Ġenerali, sabiex jieħu parti fil-Kumitat.

Il-Kumitat stieden ukoll lill-Inġinier Philip Sciberras, lis-Sur John Aquilina, lil Dr. Leonard Caruana, lis-Sinj. Nadia Demarco u lis-Sur Edward Xuereb, Chairman, Deputy Chairman u Membri tal-Bord ta’ Inkjesta rispettivament, sabiex jersqu fuq il-Mejda ħalli jirrispondu għal xi domandi li jistgħu jsirulhom.
Iċ-Chairman beda sabiex jitlob lill-Membri tal-Kumitat isemmu l-individwi li huma xtaqu li jitilgħu jixhdu quddiem il-Kumitat fir-rigward tal-rapport imsemmi.

L-Onor. Leo Brincat talab li jissejjaħ quddiem il-Kumitat rappreżentant tal-MEPA.  
L-Onor. Joe Mizzi talab li jissejħu quddiem il-Kumitat dawn l-individwi:

Is-Sur Francis Attard, Direttur Ġenerali fid-Dipartiment tal-Kuntratti;

Is-Sur Francis Darmanin, ex Procurement Manager, Enemalta;

Is-Sur Ivan Bonello, Procurement Manager, Enemalta, 
L-Inġinier Alex Tranter li kien iċ-Chairman tal-Fuel Procurement Committee u tar-Risk Management Committee ta’ dak iż-żmien; 
Is-Sur Anthony Bonello, Corporate Services, Enemalta;
Is-Sur Godfrey Scicluna, ex Financial Controller Petroleum, Enemalta;

Is-Sur Anton S. Galea, Chief Financial Officer, Enemalta;

Is-Sur Ray Ferris, ex Chief Project Officer, Gas Division, Enemalta;

Is-Sur Vince Magri, ex Chief Executive Officer, Wasteserv;

Is-Sur Saviour Abela, Chief Executive Officer, Wasteserv, 
Is-Sinj. May Gaerty, Joint Managing Director, Green Skips Services Ltd;  
Is-Sur Mario Magri, ex Head Gas Division, Enemalta;

Is-Sur Raymond Borg, licensee minn St. Paul’s Fireworks Factory; u 
Is-Sur Pierre Carabott, ex Policy Manager fil-Ministeru għat-Trasport, Komunikazzjoni u Infrastruttura.

L-Onor. Tonio Fenech talab li jissejjaħ quddiem il-Kumitat is-Sur Karl Camilleri, ex Chief Executive Officer, Enemalta.  

Il-Kumitat qabel li dawn l-individwi jiġu msejħa sabiex jixhdu quddiem il-Kumitat.
Iċ-Chairman talab li kull xhud għandu jtella’ miegħu/magħha d-dokumenti kollha li huma rilevanti mal-każ u li jkunu available għandu/għandha.  Min-naħa tiegħu l-Onor. Mizzi talab li d-Direttur Ġenerali fid-Dipartiment tal-Kuntratti iġib miegħu id-dokumenti segwenti:

1.  Kopja tat-tender għas-supply of 12 kg u 25 kg gas cylinders li hija tender T/G/2/2002 u kull tender oħra mill-2002 sa erba’ snin wara fejn jidħlu ċ-ċilindri tal-gass flimkien ma’ informazzjoni dwar min ħa dawk it-tenders u x’offerti kien hemm.  

2.  Dokumenti li juru informazzjoni dwar min kien jissuplixxi l-LPG mill-2005 sal-2009, kull meta ħarġet tender għal dan il-prodott, min tefa’ tender, il-kundizzjonijiet li kien hemm fit-tender u kif intagħżlu s-suppliers;

3. Dokumenti dwar it-tender li ħarġet biex jiġi distrutt il-mercaptan, il-korrispondenza li ntbagħtet lil min ġie mitlub biex joffri dan is-servizz u x’kienu l-kundizzjonijiet.

Wara diskussjoni dwar it-talba għal dawn id-dokumenti ġie maqbul li s-Sur Francis Attard itella’ miegħu d-dokumenti li hemm elenkati bin-numri 2 u 3 hawn fuq u jekk imbagħad jirriżulta li jkun hemm bżonn id-dokumenti l-oħra, dawn jiġu mitluba aktar tard.
Il-Kumitat imbagħad għadda sabiex jissettja l-ġranet li fihom se jiġu mismugħa x-xhieda u ġie maqbul li l-Kumitat jiltaqa’ nhar it-Tnejn u t-Tlieta, 16 u 17 ta’ Lulju 2012 rispettivament fl-4:00p.m. bil-ġurnata tal-Erbgħa, 18 ta’ Lulju titħalla bħala data tentattiva f’każ li jkun hemm bżonn ta’ aktar laqgħat.

Iċ-Chairman imbagħad għadda sabiex jistieden lill-Awditur Ġenerali sabiex jippreżenta sommarju eżekuttiv tar-Rapport tal-Bord ta’ Inkjesta dwar l-allegat rimi tal-mercaptan.  
Il-Membri tal-Kumitat imbagħad għaddew sabiex għamlu xi domandi lill-Membri tal-Bord ta’ Inkjesta.
Fit-8:15p.m. iċ-Chairman aġġorna l-Kumitat għal nhar it-Tnejn, 16 ta’ Lulju, 2012 fl-4:00p.m. b’din l-aġenda:
1. Minuti; u

2. Smiegħ tax-xhieda in konnessjoni mal-Board of Inquiry into the alleged irregular disposal of the chemical ‘mercaptan’ by Enemalta Corporation Report, December 2011”. 

